
  
  

मुख्यमंत्री ने किया ‘कौशल्या मातृत्व योजना’का शुभारंभ
चर्चा में क्यों?

7 मार्च, 2022 को मुख्यमंत्री भूपेश बघेल ने राजधानी रायपुर के बीटीआई ग्राउंड में आयोजित राज्यस्तरीय महिला सम्मेलन में सुरक्षित मातृत्व के लिये पाँच
हितग्राहियों को 5-5 हज़ार रुपए के चेक प्रदान कर ‘कौशल्या मातृत्व योजना’का शुभारंभ किया।

प्रमुख बिंदु

इस योजना के तहत द्वितीय पुत्री के जन्म पर महिला हितग्राहियों को एकमुश्त 5 हज़ार रुपए की सहायता राशि दिये जाने का प्रावधान है। योजना से
बच्चियों के पालन और शिक्षा में मदद मिलेगी।
मुख्यमंत्री ने राज्यस्तरीय महिला सम्मेलन में आंगनबाड़ी सेवाओं में उत्कृष्ट कार्य करने वाली आंगनबाड़ी कार्यकर्ताओं, छत्तीसगढ़ महिला कोष से
लाभ लेकर महिलाओं को आर्थिक रूप से स्वावलंबी बनाने वाले स्व-सहायता समूहों को सम्मानित किया।
इसी प्रकार उन्होंने ‘सखी वन स्टॉप सेंटर’और ‘नवा बिहान योजना’के तहत महिला संरक्षण की दिशा में उत्कृष्ट कार्य करने वाली अधिकारियों को भी
सम्मानित किया।
उन्होंने इस मौके पर कन्या विवाह योजना कॉफी टेबल बुक, सखी वन स्टॉप सेंटर टेलीफोन डायरेक्ट्री और महिला सशक्तीकरण से संबंधित योजनाओं
के ब्रोशर का भी विमोचन किया।
मुख्यमंत्री ने बीटीआई ग्राउंड में आयोजित चार दिवसीय राज्यस्तरीय महिला मड़ई में प्रदेश भर के महिला स्व-सहायता समूहों द्वारा तैयार उत्पादों की
प्रदर्शनी के स्टॉलों का भी अवलोकन किया। बस्तर के महिला समूहों के स्टॉल से मुख्यमंत्री ने बेलमेटल से निर्मित कलाकृति खरीदी और तुरही
बजाकर महिलाओं के का उत्साहवर्द्धन किया।

